
San Juan 14




Dxejcti rajp Jesucrist lojreni: —Na'c chutu yarsia'.
Rililajztu xtidx Dios, colchalilajzza xtidxa. Yu' xhidalduxh
yu' cadro rbajz Xtada. Palga xhet si‘cdi najcni, dizana
ninia lojtu si'c. Sia'a chasuchea reyu' par la'tu. Luxh
palga chasuchea cadro cuaaztu, che guluxani,
sibisaca, te chanaatu
ro'c, te cadro
yu'a, ro'cza
chutu.




Nara, Juan, bejtztu, najza ni cadednajtu trabajw
xcuent Jesucrist, ni riunajzatu cadro rnibee Dios,

ni rsiudzutznajzatu lo xtidx Jesucrist,

guyu'a lo yuj nani tre' lo nisdoo, ni laa
Patmos.




Ro'c baxhalreni nara pres sa'csi basule'a xtidx
Dios najza diidx xcuent ni bejn Jesucrist lo
guedxliujre.




Lagajc dxejc astoocanu si‘cni huij sprit xtena
Xhaguibaa. Ro'c bahuia te yagxhilro cadro rbej nani
rnibee xhaguibaa, luxh ro'c sobga' nani rnibeeni.

Dxejcti biejn diaga xse' guiragajcreni, guiraa reni
benchee Dios ni yu' xhaguibaa, naj guiraa reni yu' loj
guedxliujre, najza guiraa reni yu’
xhajiat nez nen guedxliuj naj lo
nisdoo, biejn diaga caniireni scree:




... Loj nani sobga’ lo yagxhilro cadro rnibeeni,
najza loj ni najc Xiil xten Dios, laatisni sacduxhni,
guilia'pnu xpala'nni, guzuxhijbnu
nez lojni gannuni, gabzanu
rinibeeni par tejpas.




Nara Juan, bahuia lo guedx Jerusaléncoob,
guedxdxan, siadjiajtni xhaguibaali cadro rnibee Dios.
Sucheduxhni si'c rsiuchee te dxa'p nani agojl guchnaa.
Dxejcti biejn diaga te xse' te ni canii dipduxh, ascanu lo
tron cadro rnibee Diosli carii se'ga, scree caniini:
—Colhuii,

Dios galaii R
rebejn, anabanngj \:
Dios rebejn,
sajczareni rexpejnni. \
Sibannaj lagajc Gueb \ .
Diosreni.




Dxejc baluii anglga te gueuro loa, cadro yu' nisya xten
yalnabajn. Rdimbicha'ni si'c te guihuajn, luxh cariini lo
tron cadro rnibee Dios najza Xiil xten Dios, rdejdni loj

nezyujro ni rdejd galaii guejdxga.




Guejdxga dini guiquiin gusanij nicla gubijdx niclaza
baii, sa'csi lagajc xcalrdimbicha' Dios najza Xiil xten
Dios ruzanij ro'c.

Niluxh di gacdipac jiu
nicla te] cosguijdx
ro'c, niclaza te bejn ni
rujn cosguijdx na;
yalrusguee. Ro'c siu’
ganaxduj renani caj
lajni lo libr xten
yalnabajn par tejpas
nani ca' Xiil xten Dios.




Sutia Dios guiraa nisbee
balojreni te na'cru goonreni.
Sinitloj yalgujt, xhetru xliajsdi
chu, diru bejn goon, dirureni
jlajn, sa'csi guiraa redee ni
guyu' galoo agunitloj.




Dxejcti ro'c xhettiru yalrdzubde, sa'csi ro'c yu' tron
cadro rnibee Dios najza Xiil xten Dios, ruzuxhijbza
rexpejnni, rajnreni laareni. Suhuiireni lojpacni si‘cpac
ni najcni, sicajza laj Dios lo cuajreni.







Sprit Dxan xten Dios najza chaal Xiil canii, najreni:
—Coltaa. Suguiniiza nani riejn diajgreni diidxre,
gabreni: —Coltaa. Sujiaadza chutis ni cayojl,
sujiadyaxlia’ni nis yalnabajn par tejpas.

'Sa'csi huinalazduxh Dios
rebejn guedxliuj, ni‘cni badeedni
biaad Xinxtebni lo guedxliuj, te
guiraa renani chalilajz xtiidxni
direni nit lo Dios, sa'csi sajpreni
yalnabajn par tejpas.




Romanos 3:23 Sa'csi guiralii rebejn guedxliuj abanijt lo
Dios, direni guiga' guidzujnreni lo xnezyuj Dios.

Romanos 6:23 Xcalrajx xten dojl najc yalgujt, per nani
runidx-xlia' Dios najc xcalnabannaj Dios par tejpas xcuent
ni bejn Jesucrist xtadnu.

Hebreos 9:27 Guiraa bejn nanabpac guetreni tejtis hualt,
dxejctiru sidejdreni yalguxhtis xten Dios.

Efesios 2:8,9 Sa'csi rulaslajz Dios nuure, ni'c baslaani
nuure nen dojl che huililajznu xtiidxni. Luxh et sa'csi yu' xhi
biennu; dee najc nani banidx-xlia' Dios loonu.

Xhet xcuent xhi dzunsa'cdi ni biennu, te di chu tejtu gac
nayedxlajzdi.




Romanos 10:9,10 Rniinu lojtu, palga guiniitu con ro'tu,
Jesucrist najc Dad loonu, palga chalilajztu baspansac Dios
Jesucrist loj rebengut, suslaani la'tu lo dol.

Sa'csi con lastooni rililajz biniet xtiidxni, ni'‘c rajcni bennaya
nez loj Dios; luxh che rcajpza biniet con ro'ni, Jesucrist
rnibee loonu, ruslaa Diosni lo dojl.

San Juan 3:16,17 'Sa'csi huinalazduxh Dios rebejn
guedxliuj, ni'cni badeedni biaad Xinxtebni lo guedxliuj, te
guiraa renani chalilajz xtiidxni direni nit lo Dios, sa'csi
sajpreni yalnabajn par tejpas.

Sa'csi di Dios nuxhal xi'nni te gusnijtni rebejn guedxliuj,
alga baxhalnini te laa rebejn nen xtojlreni xcuentni.




1 Juan 5:11-13 Scree najc rediidx ni rnii Dios. Abaniidx
Dios loonu yalnabajn par tejpas. Yalnabajnga biadna
Xi'nni, Jesucrist.

Palga nabannajnu Xi'nni, rajpnu yalnabajn par tejpas.
Palga dinu guibannaj Xi'nni, dinu ga'p yalnabajn par tejpas.
Abacuaa rediidxre lojtu ni rililajz rextidx Jesucrist te
gacbeepactu rajptu yalnabajn par tejpas.

